
 2018 թվականի N……..Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N 1920-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի դեկտեմբերի 29-ի` <<Հայաստանի Հանրապետության համայնքների (բնակավայրերի) գլխավոր հատակագծերի և համակցված տարածական պլանավորման փաստաթղթերի մշակման, փորձաքննության, համաձայնեցման, հաստատման ու փոփոխման կարգը հաստատելու և Հայաստանի Հանրապետության կառավարության 2003 թվականի մայիսի 2-ի N 609-Ն ու 2010 թվականի մարտի 4-ի N 208-Ն որոշումներն ուժը կորցրած ճանաչելու մասին>> N1920 որոշման մեջ կատարել հետևյալ փոփոխությունները.
1) որոշման հավելվածով հաստատված կարգի III. Եզրափակիչ դրույթներ» բաժնի  66-րդ և 67-րդ կետերը շարադրել հետևյալ խմբագրությամբ.
66. Տարածական պլանավորման փաստաթուղթը կապալառու նախագծային կազմակերպության կողմից մշակվում է համակարգչային ծրագրերի կիրառմամբ (վեկտորային` Dwg կամ Dxf կամ Shape) և սահմանված կարգով հաստատվելուց հետո 4 օրինակներով (թղթային և էլեկտրոնային) տրամադրվում է համայնքի (համայնքների) ղեկավարին (ղեկավարներին): Նշված օրինակներից մեկը մնում է համայնքում, մեկական օրինակ (թղթային և էլեկտրոնային) համայնքի ղեկավարը տրամադրում է՝ մարզպետին, Անշարժ գույքի կադաստրի կոմիտեին, լիազոր մարմնին:
67. Լիազոր մարմնին և Անշարժ գույքի կադաստրի կոմիտեին նախագծի էլեկտրոնային տարբերակը տրամադրվում է նախագծի մշակման բնօրինակ համակարգչային ծրագրով և պդֆ (*pdf) ձևաչափերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
Հայաստանի Հանրապետության կառավարության 2011 թվականի դեկտեմբերի 29-ի N1920 որոշման մեջ լրացում կատարելու մասին>> ՀՀ կառավարության որոշման նախագծի
1. Անհրաժեշտությունը
Հայաստանի Հանրապետության կառավարության 2011 թվականի դեկտեմբերի 29-ի N1920 որոշման մեջ լրացում կատարելու մասին>> ՀՀ կառավարության որոշման նախագծի ընդունման դեպքում ՀՀ կառավարությանն առընթեր անշարժ գույքի կադաստրի պետական կոմիտեն (այսուհետ` կոմիտե) կստանա համայնքների (բնակավայրերի) գլխավոր հատակագծերի և համակցված տարածական պլանավորման փաստաթղթերի, ինչպես նաև դրանցում կատարվող ընթացիկ փոփոխությունների վեկտորային տարբերակները, որոնք զգալիորեն կնպաստեն անշարժ գույքի նկատմամբ իրավունքների պետական գրանցման աշխատանքների բարելավմանը, դրանք հնարավոր կլինի օգտագործել երկրատեղեկատվական համակարգում և տեղադրել կոմիտեի գեոպորտալում:

2. Ընթացիկ իրավիճակը և խնդիրները
Ներկայումս համայնքների (բնակավայրերի) գլխավոր հատակագծերը և դրանցում կատարվող փոփոխությունները  կոմիտեին ներկայացվում են պդֆ PDF ձևաչափով, ինչը չի նպաստում  անշարժ գույքի նկատմամբ իրավունքների պետական գրանցման աշխատանքներին և դրանք հնարավոր չէ օգտագործել երկրատեղեկատվական համակարգում, տեղադրել  կոմիտեի գեոպորտալում և հասանելի դարձնել հանրությանը:
3. Տվյալ բնագավառում իրականացվող քաղաքականությունը
Որոշման նախագիծն  իրականացվող քաղաքականությունում փոփոխություններ չի առաջացնում:
4. Կարգավորման նպատակը և բնույթը
ՀՀ կառավարությանն  առընթեր անշարժ գույքի կադաստրի պետական կոմիտեին  տրամադրել  համայնքների (բնակավայրերի) գլխավոր հատակագծերի և համակցված տարածական պլանավորման փաստաթղթերի, ինչպես նաև դրանցում կատարվող փոփոխությունների վեկտորային տարբերակները:
5. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ կառավարությանն առընթեր անշարժ գույքի կադաստրի պետական կոմիտեի կողմից:
6. Ակնկալվող արդյունքը
Համայնքների (բնակավայրերի) գլխավոր հատակագծերի և համակցված տարածական պլանավորման փաստաթղթերի, ինչպես նաև դրանցում կատարվող փոփոխությունների վեկտորային տարբերակները կօգտագործվեն անշարժ գույքի նկատմամբ իրավունքների պետական գրանցման աշխատանքների ընթացքում, կմուտքագրվեն երկրատեղեկատվական համակարգ, կտեղադրվեն կոմիտեի գեոպորտալում և հասանելի կլինեն հանրությանը:
ՏԵՂԵԿԱՆՔ
Հայաստանի Հանրապետության կառավարության  2011 թվականի դեկտեմբերի 29-ի N1920 որոշման մեջ լրացում կատարելու մասին>> ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին:
ՀՀ կառավարության 2011 թվականի դեկտեմբերի 29-ի N 1920 որոշման մեջ լրացում կատարելու մասին ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն նախատեսվում:
ՏԵՂԵԿԱՆՔ
Հայաստանի Հանրապետության կառավարության  2011 թվականի դեկտեմբերի 29-ի N1920 որոշման մեջ լրացում կատարելու մասին>> ՀՀ կառավարության որոշման նախագծի ընդունման առնչությամբ պետական կամ տեղական ինքնակառավարման մարմինների բյուջեներում այլ իրավական ակտերի ընդունման անհրաժեշտության բացակայության մասին
Հայաստանի Հանրապետության կառավարության 2011 թվականի դեկտեմբերի 29-ի N1920 որոշման մեջ լրացում կատարելու մասին>> ՀՀ կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:





                                                      
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N1920-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1
	Հայաստանի Հանրապետության տարածքային կառավարման և զարգացման նախարարություն 
01/16.1/1640-18  2018-03-20
	Առաջարկություններ և դիտողություններ չկան:
	Ընդունվել է ի գիտություն
	

	2
	ՀՀ կառավարությանն առընթեր քաղաքաշինության պետական կոմիտե
01/11.2/1405-18 
2018-03-22
	ՀՀ կառավարության որոշման նախագծի վերաբերյալ սկզբունքային առարկություն չունենք, սակայն առաջարկում ենք փոփոխությունը կատարել հետևյալ տարբերակով.
1) որոշման հավելվածով հաստատված կարգի III. Եզրափակիչ դրույթներ» բաժնի  66-րդ և 67-րդ կետերը շարադրել հետևյալ խմբագրությամբ.
66. Տարածական պլանավորման փաստաթուղթը կապալառու նախագծային կազմակերպության կողմից մշակվում է համակարգչային ծրագրերի կիրառմամբ (վեկտորային` Dwg, Dxf, Shape) և սահմանված կարգով հաստատվելուց հետո 4 օրինակներով (թղթային և էլեկտրոնային) տրամադրվում է համայնքի (համայնքների) ղեկավարին (ղեկավարներին): Նշված օրինակներից մեկը մնում է համայնքում, մեկական օրինակ (թղթային և էլեկտրոնային) համայնքի ղեկավարը տրամադրում է՝ մարզպետին, Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին, լիազոր մարմնին:
67. Լիազոր մարմնին և Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին նախագծի էլեկտրոնային տարբերակը տրամադրվում է նախագծի մշակման բնօրինակ համակարգչային ծրագրով և պդֆ (*pdf) ձևաչափերով:
	Ընդունվել է

	Նախագծի նախաբանից անհրաժեշտ է հանել <Իրավական ակտերի մասին> ՀՀ օրենքին հղումը, քանի որ 2018 թվականի ապրիլի 7-ից ուժի մեջ է մտել <Նորմատիվ իրավական ակտերի մասին> ՀՀ օրենքը:

	Ընդունվել է
	Նախագծի նախաբանից հանվել է <Իրավական ակտերի մասին> ՀՀ օրենքին հղումը




